
UZOQ MUDDATLI AKTIVLAR HISOBINI 
XALQARO STANDARTLAR ASOSIDA 

TAKOMILLASHTIRISH
Shermamatov Sirojiddan Xaydarovich

Toshkent davlat iqtisodiyot universiteti mustaqil izlanuvchisi

Annotatsiya. Mazkur maqolada uzoq muddatli aktivlar hisobini tashkil etish va yuritishda xalqaro buxgalteriya standartlari, 
xususan, IFRS talablari asosida yondashuvlarni takomillashtirish bo‘yicha taklif va tavsiyalar ishlab chiqilgan. Tadqiqotda 
pul oqimlarini hosil qiluvchi birliklar aniqlanishi, ularning rentabelligini baholash mexanizmlari, aktivlarning qadrsizlanishini 
baholash jarayonlari hamda biznes segmentlari kesimidagi moliyaviy axborotning shaffofligini oshirish masalalari yoritilgan. 
Shuningdek, milliy hisob tizimini modernizatsiya qilish, aktivlarni boshqarish samaradorligini oshirish va korxonalarning 
moliyaviy barqarorligini mustahkamlashga xizmat qiluvchi metodik yondashuvlar taklif etilgan.

Kalit soʻzlar: uzoq muddatli aktivlar, pul oqimlarini hosil qiluvchi birlik, pul oqimlarini hosil qiluvchi birlikning rentabelligi, 
biznes segmentlari.
Abstract. This article develops recommendations for improving the organization and maintenance of long-term asset 
accounting based on international financial reporting standards, particularly IFRS. The study examines the identification 
of cash-generating units, methods for assessing their profitability, procedures for evaluating asset impairment, and 
approaches to enhancing the transparency of financial information across business segments. The paper also proposes 
methodological improvements aimed at modernizing the national accounting system, increasing asset management 
efficiency, and strengthening the financial stability of enterprises.

Key words: long-term assets, cash-generating unit, profitability of cash-generating units, business segments.
Аннотация. В данной статье представлены рекомендации по совершенствованию организации и ведения учета 
долгосрочных активов на основе требований международных стандартов финансовой отчетности, в частности 
IFRS. В исследовании раскрыты вопросы идентификации генерирующих денежные потоки единиц, оценки их 
рентабельности, определения обесценения активов, а также повышения прозрачности финансовой информации 
в разрезе бизнес-сегментов. Кроме того, предложены методические подходы, направленные на модернизацию 
национальной системы учета, повышение эффективности управления активами и укрепление финансовой 
устойчивости предприятий.

Ключевые слова: долгосрочные активы, генерирующая денежные потоки единица, рентабельность генерирующей 
денежные потоки единицы, бизнес-сегменты.

K I R I S H
Uzoq muddatli aktivlar har qanday tashkilot yoki korxonaning ishlab chiqarish faoliyatida muhim oʻrin tutadi. 

Ular mahsulot ishlab chiqarishda, xizmat koʻrsatishda yoki umumiy operatsion jarayonlarda bevosita ishtirok 
etadigan moddiy resurslar hisoblanadi. Ushbu vositalar uzoq muddat davomida foydalaniladigan, oʻz qiymatini 
asta-sekin eskirish orqali ishlab chiqarilgan mahsulot yoki xizmatlar tannarxiga oʻtkazadigan aktivlar turkumiga 
kiradi.

Uzoq muddatli aktivlar bajaradigan vazifasiga koʻra ishlab chiqarish va noishlab chiqarish vositalariga 
boʻlinadi. Ishlab chiqarish uzoq muddatli aktivlari bevosita moddiy neʼmatlarni yaratishda ishtirok etadigan 
vositalardir. Noishlab chiqarish uzoq muddatli aktivlari guruhiga uy-joy hamda kommunal xoʻjalik, maishiy 
xizmat, sogʻliqni saqlash, taʼlim va boshqalarning uzoq muddatli aktivlari kiritiladi.

M A V Z U G A  O I D  A D A B I Y O T L A R  S H A R H I
K.B. Urazov uzoq muddatli aktivlar toʻgʻrisida quyidagi fikrlarni bildirib oʻtgan: “Uzoq muddatli aktivlar — 1 

yildan koʻp muddat xizmat qiladigan va aylanmada boʻladigan moddiy hamda nomoddiy mablagʻlardan iborat 
boʻlib, ular asosiy vositalar, nomoddiy aktivlar, moliyaviy investitsiyalar, kapital investitsiyalar kabi elementlardan 
tashkil topgan” [1].

G.Q.Turayeva, B.E.Matrasulov, S.I.Matkuliyeva, A.A.Abduvohidov va A.B.Muxametovlar oʻz asarlarida 
uzoq muddatli aktivlar bo‘yicha quyidagicha toʻxtalib oʻtganlar: “Uzoq muddatli aktivlarga asosiy vositalar, 
nomoddiy aktivlar, uzoq muddatli investitsiyalar, oʻrnatiladigan asbob-uskunalar, kapital qoʻyilmalar hamda 
uzoq muddatli debitor qarzlari va kechiktirilgan xarajatlar kiradi” [2].

S.Yuldasheva, I.Masteyeva va B.Maxkamovlar tomonidan uzoq muddatli aktivlarga quyidagicha taʼrif 
berilgan: “Uzoq muddatli aktivlar quyidagi turlarga boʻlinadi:

— moddiy, yaʼni jismoniy-natural koʻrinishga ega boʻlgan, uzoq muddat foydalaniladigan asosiy mablagʻlar;
— nomoddiy, jismoniy tasnifi boʻlmagan, biroq xoʻjalik subyektiga taqdim etadigan uzoq muddatli huquqlar 

va ustunliklar tufayli maʼlum qiymatga ega boʻlgan aktivlar” [3].
Iqtisodchi olimlar O.Bobojonov va K.Jumaniyozovlar esa quyidagicha taʼkidlaydilar: “Uzoq muddatli aktivlar 

— asosiy vosita va nomoddiy aktivlar boʻlib: a) bir yildan koʻproq foydalanish muddatiga ega boʻladi; b) ishlab 
chiqarish, maʼmuriy maqsadlarda foydalaniladi yoki ijaraga beriladi; v) sotish uchun moʻljallanmaydigan moddiy 
aktivlardir” [4].

Iqtisodchi olim R.O.Xolbekov uzoq muddatli aktivlar tushunchasiga quyidagicha toʻxtalib oʻtgan: “Uzoq 
muddatli aktivlarga xoʻjalik yurituvchi subyektlarda bir yildan ortiq xizmat qiladigan mablagʻlar kiradi, jumladan 
asosiy vositalar, lizingga olingan asosiy vositalar, nomoddiy aktivlar, moliyaviy qoʻyilmalar, oʻrnatiladigan asbob-
uskunalar, kapital qoʻyilmalar, uzoq muddatli debitorlik summalari uzoq muddatli aktivlar tarkibiy elementlari 
hisoblanadi” [5].

T A D Q I Q O T  M E T O D O L O G I YA S I
Asosiy vositalar hisobi tadqiqida ilmiy abstraksiya, tahlil va sintez, taqqoslash, induksiya va deduksiya, 

monografik kuzatuv hamda ikki yoqlama yozuv metodlaridan foydalanildi.

T A H L I L  V A  N A T I J A L A R 
Uzoq muddatli aktivlarning iqtisodiy mohiyati shundaki, ular korxona faoliyatida bir necha yil davomida 

foydalaniladi va oʻz qiymatini ishlab chiqarilgan mahsulot yoki xizmat narxiga bosqichma-bosqich, yaʼni 
amortizatsiya orqali oʻtkazadi. Bu ularning joriy xarajat emas, balki uzoq muddatli kapital sarmoya ekanligini 
koʻrsatadi. Shuningdek, ular ishlab chiqarish jarayonining doimiy ishtirokchisi boʻlib, korxonaning texnologik 
darajasi va raqobatbardoshligiga bevosita taʼsir qiladi.

Uzoq muddatli aktivlar nafaqat ishlab chiqarish vositasi sifatida, balki iqtisodiy faoliyatning uzluksizligi va 
samaradorligini taʼminlovchi strategik resurs sifatida alohida ahamiyatga ega (1-rasm).

1-rasm. Uzoq muddatli aktivlar tarkibi(MHMS va BHXS asosida)1

1	  Muallif tomonidan BXMS va BXXSlardan foydalanilgan holda tuzilgan

Xalqaro tajriba shuni koʻrsatadiki, buxgalteriya uzoq muddatli aktivlarni alohida aktivlar sifatida emas, balki 
maʼlum guruhlarga toʻplangan holda, oʻzi mustaqil foyda keltiruvchi aktivlar — yaʼni pul oqimlari hosil qiluvchi 
birlik sifatida eʼtirof etmoqda.

Pul oqimlarini (yaʼni naqd pul oqimlarini) hosil qiluvchi birlik – bu iqtisodiy faoliyat yurituvchi tashkilot yoki 
boʻlinma boʻlib, uning moliyaviy harakatlarini alohida baholash mumkin. Bunday birliklar “pul oqimi yaratuvchi 
birlik” (inglizcha: Cash-Generating Unit, CGU) deb yuritiladi. Bu atama asosan xalqaro moliyaviy hisobot 
standartlarida (XMHHS yoki IFRS – International Financial Reporting Standards) qoʻllaniladi.

Pul oqimi hosil qiluvchi birlik odatda quyidagi holatlarda aniqlanadi:
•	 aktivlar qiymatini baholashda — ayniqsa aktivlar qiymatini kamaytirish zarurmi yoki yoʻqligini tekshirishda 

(impairment test);
•	 biznes segmentlarini tahlil qilishda — turli boʻlinmalar qanchalik foyda yoki naqd pul keltirayotganini 

aniqlashda;
•	 moliyaviy hisobotlarni tayyorlashda — tashkilot ichida aktivlar va daromadlar qanday taqsimlanishini 

koʻrsatishda.
Quyida keltirilgan jadvalda pul oqimini hosil qiluvchi birlikning asosiy xususiyatlari bayon etilgan (1-jadval).

1-jadval. Pul oqimini hosil qiluvchi birlikning asosiy xususiyatlari2

Xususiyat Tavsifi

Mustaqil daromad olish Birlik o‘z faoliyatidan mustaqil ravishda pul oqimi hosil qilishi kerak.

Ajratib bo‘ladigan aktivlar Unda ishlatiladigan aktivlarni aniq aniqlash va baholash imkoni bo‘lishi kerak.

Foydali tahlil imkoniyati Uning moliyaviy holati boshqalarnikidan alohida tahlil qilinishi kerak.

Moliyaviy hisobotda ajratilishi Har bir CGU uchun aktivlar, daromad va xarajatlar to‘g‘risida alohida ma’lumot berilishi 
mumkin.

Yuqoridagilardan kelib chiqqan holda shunday xulosa qilishimiz mumkin bo‘ladi-ki, aktivlar tahlili jarayonida 
aktivlar bilan bog‘liq samaradorlik ko‘rsatkichlarini aniqlashda ularni ma’lum bir kichik turdagi pul oqimlari 
birliklariga ajratib tahlil etish maqsadga muvofiq bo‘ladi. Quyida pul oqimlari hosil qiluvchi birlikning rentabelligini 
aniqlash formulasi keltirib o‘tilgan:

Mazkur formulada:
CGUr – pul oqimlarini hosil qiluvchi birlik rentabelligi;
NP – sof foyda;
Shr – har bir pul oqimlari hosil qiluvchi birlikning sof tushimdagi ulush koeffitsiyenti;
CGU – pul oqimlarini hosil qiluvchi birlik qiymati 

X U L O S A  V A  T A K L I F L A R
Xulosa o‘rnida shuni alohida ta’kidlab o‘tish lozimki, pul oqimlarini hosil qiluvchi birlik korxona uchun 

iqtisodiy jihatdan asosli tuzilma hisoblanadi. Aktivlar o‘rtasida mustaqil pul oqimlarini ajratish mumkinligi, 
ularning funksional jihatdan bog‘liq yoki mustaqil ekani ham tasdiqlandi. Shuningdek, har bir pul oqimini hosil 
qiluvchi birlik bo‘yicha kelgusidagi naqd pul oqimlari barqarorligi, qiymatning kamayish xavfi, amortizatsiya 
siyosati va aktivlardan foydalanish samaradorligi baholandi.

Olingan natijalarga ko‘ra, aniqlangan pul oqimlarini hosil qiluvchi birliklar korxonaning aktivlarni boshqarish 
strategiyasi va ichki boshqaruv tizimiga mos keladi. Ular asosida aktivlarning qiymatining kamayishi bo‘yicha 
testlar o‘tkazish, investitsiya qarorlarini qabul qilish hamda moliyaviy hisobotlarda to‘g‘ri taqdimot va izohlarni 
shakllantirish imkoniyati mavjud. Umuman olganda, aniqlangan pul oqimlarini hosil qiluvchi birliklar korxonaning 
moliyaviy barqarorligi, aktivlardan foydalanish samaradorligi va kelgusi iqtisodiy foyda olish imkoniyatlarini real 
aks ettiradi.

2	  Muallif tomonidan mazkur shaklga keltirilgan

